
ది 21.10.2023న పోలీస్ అమరవీరుల సంస్మరణ దినోత్సవాన్ని 

పురస్కరించుకొని ఇందిరాగాంధీ మున్సిపల్ స్టేడియంలో జరిగిన పోలీస్ 

అమరవీరుల సంస్మరణ దినోత్సవం ను ఆంధ్రప్రదేశ్ పోలీస్ శాఖ ఆద్వర్యంలో   

ఘనంగా నిర్వహించడం జరిగినది. ఈ కార్యక్రమానికి ముఖ్య అతిధిగా పాల్గొన్న 

గౌరవ రాష్ట్ర  ముఖ్య మంత్రి శ్రీ వై.యస్.జగన్ మోహన్ రెడ్డి గారు విధి నిర్వహణలో 

దసరా శరన్నవరాత్రి  మహోత్సవాల భద్ర తా ఏర్పాట్ల  పర్యవేక్ష ణ
ది.15.10.2023  నుండి నగరంలో అంగరంగ వైభవముగా ప్రారంభమైన శ్రీ 

దుర్గామళ్లేశ్వర స్వామి వార్ల దసరా శరన్నవరాత్రి మహోత్సవాల సందర్భంగా 
నగర పోలీస్ కమీషనర్ గారు  శ్రీ కనకదుర్గా అమ్మవారి టెంపుల్ క్యూలైన్‌లను 
తనిఖీ చేసి భక్తులకు ఏమైనా ఇబ్బందులు ఉన్నాయా అని అడిగి తెలుసుకోవడం 
జరిగింది. అంతరాలయంలో విధులు నిర్వహించు అధికారులకు మరియు 
సిబ్బందికి తగు సూచనలు మరియు సలహాలు ఇవ్వడం జరిగింది. ఈ వేడుకలలో 
భక్తులకు ఎటువంటి అసౌకర్యం కలుగకుండా అందరికి అమ్మవారి దర్శనం 
అయ్యేవిధంగా మరియు ఎటువంటి అవాంఛనీయ సంఘటనలు జరుగకుండా 
అన్ని శాఖల అధికారులతో సమన్వయము చేసుకుని పటిష్ట బందోబస్త్ 
నిర్వహించాలని ఆదేశించడం జరిగింది.

అక్టోబర్ నెలలో
సి.సి.పుటేజ్ ద్వారా 

ఛేదించిన కేసులు
l 	రోడ్డు ప్రమాదాలు  - 12
l 	మిస్సింగ్‌లు - 14
l 	దొంగతనాలు - 5
l 	ఇతరులు - 1

పోలీస్ అమరవీరుల సంస్మరణ దినోత్సవం 

ఎన్.టి.ఆర్. జిల్లా పోలీస్ 
కమీషనరేట్ వాట్సాప్ నెంబర్

7328909090

ప్రాణాలను కోల్పోయిన పోలీస్ అమరవీరులకు నివాళులు అర్పించారు ఈ 

కార్యక్రమంలో గౌరవ రాష్ట్ర  ముఖ్య మంత్రి శ్రీ వై.యస్.జగన్ మోహన్ రెడ్డి 

గారితో పాటు, హోమ్ శాఖామాత్యులు శ్రీమతి తానేటి వనిత గారు,  రాష్ట్ర డి.జి.పి.  

శ్రీ కె.వి.రాజేంద్రనాథ్ రెడ్డి ఐ.పి.ఎస్. గారు, ఐ.పి.ఎస్. అధికారులు, పోలీస్ 

కుటుంబాలు మరియు సిబ్బంది పాల్గొన్నారు.

	 అదేవిధంగా శ్రీ కనకదుర్గా అమ్మవారి ఉత్సవ మూర్తుల నగర ఊరేగింపు 

కార్యక్రమంలో పాల్గొనడం జరిగింది. అనంతరం వృద్ధులకు మరియు దివ్యాంగులు 

ఎటువంటి ఇబ్బందులు లేకుండా అమ్మవారి దర్శనం చేసుకునేందుకు  ప్రత్యేకంగా  

వారికోసం పోలీస్ సేవాదళ్ పేరుతో సిబ్బందిని కేటాయించడం జరిగింది.

	 ఈ కార్యక్రమంలో నగర పోలీస్ కమీషనర్ శ్రీ కాంతి రాణా టాటా ఐ.పి.ఎస్., 

గారితో పాటు, డి.సి.పి. శ్రీ విశాల్ గున్ని ఐ.పి.ఎస్.గారు, ఏ.ఐ.జి.శ్రీ యం.రవీంద్ర 

బాబు ఐ.పి.ఎస్ గారు, డి.సి.పి. శ్రీమతి అజిత వెజెండ్ల ఐ.పి.ఎస్.గారు, ఏ.సి.పి.లు, 

ఇన్‌స్పెక్టర్లు, ఎస్.ఐ.లు, పోలీస్ అధికారులు మరియు సిబ్బంది పాల్గొన్నారు.

విజయవాడ పోలీసుల 

సమగ్ర దర్యాప్తు - వేగవంతంగా శిక్షలు
4 	సత్యనారాయణ పురం  పోలీస్ స్టేషన్‌ నందు 2018 సం॥లో హత్య 

కేసులో నిందితుడైన విజయవాడ సత్యనారాయణ పురం రైల్వే 

క్వార్టర్సకు చెందిన కండెల్లి శేఖర్ 29 సం. అను అతని పై  నేరం 

ఋజువైనందున ది.03.10.2023వ తేదీన గౌరవనీయులైన 

8వ అడిషనల్ డిస్ట్రిక్ట్ సెషన్స్ జడ్జిగారు నిందితునికి  జీవిత ఖైదు 

మరియు 500/- రూపాయల జరిమానా విధిస్తూ తీర్పునివ్వడం 

జరిగింది.

4 	మాచవరం పోలీస్ స్టేషన్ నందు 2021 సం॥లో హత్యాయత్నం 

కేసులో  నిందితుడైన సత్యనారాయణపురం భాను నగర్  కు 

చెందిన సింగరాతి హేబేలు (23  సo.) అను వ్యక్తిపై నేరం 

ఋజువైనందున ది.03.10 .2023వ తేదీన 7 వ అడిషనల్ 

డిస్ట్రిక్ట్ సెషన్స్ జడ్జి గారు నిందితునికి 2 సంవత్సరాల  జైలు శిక్ష 

విధిస్తూ తీర్పునివ్వడం జరిగింది. 

4 	సూర్యారావు పేట పోలీస్ స్టేషన్ నందు 2018 సం॥లో మైనర్ 

బాలికపై అత్యాచారం చేసిన  కేసులో నిందుతుడు అయిన 

పగడాల వెంకటేశ్వరరావు(70 సం.)కి నేరం ఋజువైనందున 

ది.10.10.2023వ తేదీన విజయవాడ POCSO Court, 

జడ్జిగారు 20 సంవత్సరాల కఠినకారాగార శిక్ష మరియు 

రూ.10,000/- జరిమానా విధిస్తూ, సదరు బాధిత బాలికకు 

జరిమానా నుండి రూ.10,000/- మరియు రూ. 5,00,000/- 

నష్టపరిహారం వచ్చేవిధంగా చూడాలని డిస్ట్రిక్ట్ లీగల్ సెల్ సర్వీస్ 

అధారిటీ వారిని ఆదేశించడం జరిగింది. 

నవంబర్ - 2023 

సిటీ ఆర్మ్‌డ్ రిజర్వ్ కార్యాలయం నందు ఆయుధ పూజ

చండీ హోమం మరియు పూర్ణాహుతి

జాతీయ సమైక్యతా దినోత్సవం సందర్భంగా - సమైక్యతా రన్

దసరా శరన్నవరాత్రి ఉత్సవాలలో భాగంగా సాంప్రదాయ పద్ధతులను పురస్కరించుకుని ఆనవాయితీగా దసరా శరన్నవరాత్రులలో మహర్నవమి 

రోజున విజయవాడ నగరంలోని అన్ని పోలీస్ స్టేషన్లలో మరియు అన్ని విభాగాలలో ఆయుధాలకు పూజలు నిర్వహించడం జరిగినది. 

మహర్నవమి సందర్భంగా ది.23.10.2023 వ తేదీన విజయవాడ సిటీ ఆర్మ్‌డ్ రిజర్వ్ కార్యాలయం నందు ఎన్.టి.ఆర్ జిల్లా నగర పోలీస్ కమీషన్  

శ్రీ క్రాంతి రాణా టాటా ఐ.పి.ఎస్., గారి ఆధ్వర్యంలో ఆయుధాలకు మరియు వాహనాలకు ప్రత్యేక పూజలు నిర్వహించడం జరిగింది, ఈ కార్యక్రమంలో 

ఏ.ఆర్.ఎ.డి.సి.పి. శ్రీ శ్రీనువాసరావు గారు.,హెడ్ క్వార్టర్ ఏ.సి.పి. శ్రీ చెంచి రెడ్డి గారు, ఆర్.ఐ.లు, ఆర్.ఎస్.ఐ.లు మరియు సిబ్బంది పాల్గొన్నారు.

ది.25.10.2023వ తేదీన విజయవాడ, వన్ టౌన్ పోలీస్ స్టేషన్ ఆవరణలో వన్ టౌన్ పోలీసుల ఆధ్వర్యంలో దసరా ఉత్సవాలను పది రోజులు 

పాటు భక్తి శ్రద్ధలతో నిర్వహించి అనంతరం చండీ హోమం నిర్వహించడం జరిగింది. అనంతరం దసరా ముగింపు కార్యక్రమానికి ఎన్.టి.ఆర్.జిల్లా 

నగర పోలీస్ కమీషనర్ శ్రీ కాంతి రాణా టాటా ఐ.పి.ఎస్.గారు ముఖ్య అతిధిగా విచ్చేసి, వేద పండితులు నిర్వహించిన హోమం నందు పూర్ణాహుతిని 

సమర్పించి, దసరా మహోత్సవాలకు ముగింపు పలకడం జరిగింది. ఈ కార్యక్రమములో పోలీస్ కమీషనర్ గారు స్వయంగా అన్న ప్రసాదాలను  వడ్డించి 

కార్యక్రమాన్ని ప్రారంభించారు. అనంతరం ఆలయ కమాండ్ కంట్రోల్ వద్దకు వెళ్లి సి.సి కెమెరా ద్వారా భక్తుల రద్దీని పరయ్యవేక్షించి అధికారులుకు, 

సిబ్బందికి తగు సూచనలు సలహాలు అందించడం జరగినది. 

ఈ కార్యక్రమంలో నగర పోలీస్ కమీషనర్ శ్రీ కాంతి రాణా టాటా ఐ.పి.ఎస్. గారితోపాటు డి.సి.పి. శ్రీ విశాల్ గున్ని, ఐ.పి.ఎస్. గార్లతో పాటు, 

ఎ.ఐ.జి.శ్రీ ఎం.రవీంద్ర బాబు ఐ.పి.యస్.,గారు, వెస్ట్ ఎమ్.ఎల్.ఎ శ్రీ వెల్లంపల్లి శ్రీనివాసరావు గారు, శ్రీదుర్గామల్లేశ్వర స్వామి వార్ల దేవస్థానం ఈ.ఓ 

శ్రీ రామారావు గారు,  క్రైమ్ ఎ.డి.సి.పి. శ్రీమతి పి.వెంకటరత్నం గారు, ఎస్.బి.ఏ.డి.సి.పి. శ్రీ సి.హెచ్.లక్ష్మీపతి గారు, పశ్చిమ ఏ.సి.పి.  

డా.కె.హనుమంతరావు గారు, ఏ.సి.పి.లు, వన్ టౌన్ ఇన్‌స్పెక్టర్ శ్రీ సురేష్ రెడ్డి గారు మరియు నగరంలో విధులు నిర్వహిస్తున్న ఇన్‌స్పెక్టర్లు, ఎస్.ఐలు 

మరియు పోలీస్ సిబ్బంది తదితరులు పాల్గొన్నారు.

దేశ సమైక్యతను మరియు సమగ్రతను చాటిచెప్పిన స్వాతంత్య్ర 

సమరయోధుడు, ఉక్కుమనిషి, దేశ ఐక్యతా వాది మరియు భారతదేశ 

తొలి ఉప ప్రధాన మంత్రి శ్రీ సర్దార్ వల్లభాయ్ పటేల్ గారి జన్మదినాన్ని 

పురస్కరించుకుని ది.31.10.2023వ తేదీన జాతీయ సమైక్యతా 

దినోత్సవం (రాష్ట్రీయ ఏక్తా దివస్) సందర్భంగా ఎన్.టి.ఆర్.జిల్లా నగర 

పోలీస్ కమీషనర్ శ్రీ కాంతి రాణా టాటా ఐ.పి.ఎస్. గారి ఆదేశాల మేరకు 

విజయవాడ బెంజ్ సర్కిల్ నుండి సిటీ ఆర్మడ్ గ్రౌండ్స్ వరకు సమైక్యతా 

రన్ ను నిర్వహించడం జరిగింది. ఈ సమైక్యతా రన్ ను విజయవాడ 

బెంజ్ సర్కిల్ వద్ద డిప్యూటి పోలీస్ కమీషనర్ శ్రీమతి అజిత వేజెండ్ల ఐ.పి.

ఎస్.గారు మరియు అడ్మిన్ డి.సి.పి.శ్రీ మోకా సత్తిబాబు గార్లు పాల్గొని 

జెండా ఊపి ప్రారంభించారు. బెంజ్ సర్కిల్ నుండి ప్రారంభమైన ఈ రన్ 

లో అధికారులు మరియు పోలీస్ సిబ్బంది పాల్గొని జాతీయ జెండాలను 

మరియు వివిధ రకాల ప్లకార్డ్ ద్వారా జాతీయ సమైక్యతను తెలియజేస్తూ 

సిటీ ఆర్మ్‌డ్ గ్రౌండ్స్ వరకు ఈ రన్‌ను సాగించారు. ఈ కార్యక్రమంలో 

డిప్యూటి పోలీస్ కమీషనర్ శ్రీమతి అజిత వేజెండ్ల ఐ.పి.ఎస్.గారు, అడ్మిన్ 

డి.సి.పి.శ్రీ మోకా సత్తిబాబు గార్లతోపాటు, సి.ఎస్. డబ్ల్యూ. డి.సి.పి శ్రీ 

బి.రామకృష్ణ గారు, ఏ.సి.పి.లు. ఆర్.ఐ.లు. ఆర్.ఎస్.ఐ.లు మరియు 

పోలీస్ సిబ్బంది పాల్గొన్నారు.

దేశ రక్షణ, అంతర్గత పరిరక్షణ, శాంతి భద్రతల 
పరిరక్షణ మరియు ప్రజా శాంతి భద్రతల పరిరక్షణ కోసం 
అరాచక శక్తుల అణచివేసే క్రమంలో విధి నిర్వహణలో 
అశువులు బాసిన అమర పోలీసు వీరుల సంస్మరణ 
దినోత్సవం సందర్భంగా వారి త్యాగనిరతికి చిహ్నంగా 
వారికి శ్రద్ధాంజలి ఘటిస్తూ విధి నిర్వహణలో పోలీసు 
వారు చేసిన త్యాగాలను గుర్తు చేసుకుంటూ సమాజ సేవలో 
ధైర్యసాహసాలు ప్రదర్శించి వారి ప్రాణాలను త్యాగం చేసిన 
పోలీసు అమర వీరుల అత్యున్నత త్యాగనిరతికి శ్రద్ధాంజలి 
ఘటిస్తూ ప్రతి సంవత్సరం అక్టోబర్ 21వ తేదీన “పోలీసు 
అమర వీరుల సంస్మరణ దినోత్సవం” జరుపుకోవడం 
జరుగుతోంది. ఈ సందర్భంగా ఆంధ్రప్రదేశ్ రాష్ట్ర గౌ॥ డి.జి.
పి. శ్రీ కె.వి.రాజేంద్రనాథ్ రెడ్డి, ఐ.పి.ఎస్. గారి ఆదేశాల 
మేరకు ది. 21.10.2023వ తేదీ నుండి ది.31.10.2023వ 
తేదీ వరకు పోలీస్ శాఖ ఆధ్వర్యంలో అమరవీరుల 
సంస్మరణ దినోత్సవాలను వివిధ అంశాలపై రూపొందించిన 
కార్యక్రమాలు నిర్వహించడం జరుగుతుంది.

పోలీస్ అమరవీరుల సంస్కరణ దినోత్సవాలలో 
భాగంగా ఎన్.టి.ఆర్.జిల్లా పోలీస్ కమీషనరేట్ పరిధిలోని 
సిటీ ఆర్మ్‌డ్ రిజర్వ్ గ్రౌండ్ నందు ది.28.10.2023వ తేదీ 
నుండి 30.10.2023వ తేదీ వరకు మూడు రోజులు పాటు 
ఓపెన్ హౌన్ కార్యక్రమాన్ని నిర్వహించడం జరుగుతుంది. 
ది.28.10.2023వ తేదీన ఎన్.టి.ఆర్.జిల్లా నగర పోలీస్ 
కమీషనర్ శ్రీ కాంతి రాణా టాటా, ఐ.పి.ఎస్., గారు 
ముఖ్యఅతిథిగా విచ్చేసి పావురాలను, బెలూన్లను ఎగరవేసి 
ఈ ఓపెన్ హౌస్ కార్యక్రమాన్ని ప్రారంభించడం జరిగింది.

ఈ సందర్భంగా నగర పోలీస్ కమీషనర్ గారు 
మాట్లాడుతూ అక్టోబర్ 21వ తేదీకి ఒక ప్రత్యేక ప్రాధాన్యత 
ఉందని, విధి నిర్వహణలో అసువులు బాసిన పోలీసు 
అమర వీరులను గుర్తు చేసుకుంటూ ప్రతి సంవత్సరం 
పోలీస్ అమరవీరుల వారోత్సవాలను నిర్వహించడం 
జరుగుతుందని, ఈ రోజు రాష్ట్ర పోలీస్ శాఖ తరుపున, సిటీ 
పోలీశాఖ తరుపున ఓపెన్ హౌస్ కార్యక్రమాన్ని ఆర్ముడ్ 
రిజర్వ్ గ్రౌండ్ నందు నిర్వహించడం జరిగిందని, ఈ ఓపెన్ 
హౌస్ యొక్క ముఖ్యఉద్దేశ్యం ఏమిటంటే పోలీస్ శాఖలో 
అధునిక పద్ధతిలో ఉపయోగిస్తున్న ఆయుధాలు, సైబర్ 
క్రైమ్ నేరాలను ఏవిధంగా ఛేదిస్తున్నాము. తీవ్రవాదులు, 
మావోయిస్ట్లను ఎదుర్కొనుటలొ ఏవిధమైన సాధనాలు, 
అయుధాలను పోలీసు వారు ఉపయోగించి ముందుకు 
వెళ్ళుతున్నాము అనేది సమాజంలోని ప్రజలకు, యువతకు, 
విద్యార్థులకు తెలియజేసి అవగాహన కలిగించడం 
జరుగుతుందని, ఈ ఓపెన్ హౌస్ కార్యక్రమం మూడు 
రోజులు నిర్వహించడం జరుగుతుందని కావునా అందురు 
వీక్షించవచ్చు అన్నారు.

	సిటీ ఆర్మ్‌డ్ రిజర్వ్ గ్రౌండ్లో ఏర్పాటుచేసిన ఓపెన్ హౌస్లో 
బి.డి. (బాంబ్ నిర్వీర్యం) బృందాలు, డాగ్‌స్క్వాడ్, డ్రోన్లు, 
బాడీ వాన్ కెమెరాలు, వివిధ రకాల ఆయుధాల పనితీరు, 
ఎన్.డి.ఆర్.ఎఫ్., ఏ.పి.ఎస్.డి.ఆర్.ఎఫ్., సిటీ సెక్యూరిటీ 
వింగ్, కమ్యునికేషన్, సైబర్ క్రైమ్, క్రైమ్ స్పాట్, ఆక్టోపస్, 
ట్రాఫిక్ గురించి మరియు వాటర్ కెనాన్, వజ్ర, ఫలకాన్ 
తదితర వాహనాల పాత్ర మరియు పని తీరు గురించి 
పాఠశాల మరియు కళాశాలల విద్యార్ధులకు సిబ్బందితో 
సమగ్రంగా వివరించి, అవగాహన కలిగించడం జరిగింది. 
ఈ కార్యక్రమంలో డాగ్ షో ప్రత్యేక ఆకర్షణగా నిలిచి 
విద్యార్థులను అలరించింది. 

పోలీసు అమరవీరుల సంస్కరణ వారోత్సవాల్లో  ఏ.ఆర్. గ్ర ౌండ్స్ నందు 

మూడు రోజుల ఓపెన్ హౌస్ కార్యక్ర మం

జాతిపిత మహాత్మా గాంధీ మరియు 
లాల్ బహదూర్ శాస్త్రి గార్ల జయంతి

సర్దార్ వల్లభాయ్ పటేల్ గారి జన్మదిన వేడుకలు

ఆదికవి శ్రీ వాల్మికి మహర్షి జయంతి 

జాతిపిత శ్రీ మహాత్మా గాంధీ గారి జయంతి సందర్భంగా మరియు 
భారతదేశ రెండవ ప్రధాని శ్రీ లాల్ బహదూర్ శాస్త్రి గారి 

జయంతి సందర్భంగా ది.02.10.2023వ తేదీన ఉదయం ఎన్.టి.ఆర్.
జిల్లా  నగర పోలీస్ కమీషనర్ వారి కార్యాలయంలో పోలీస్ కమీషనర్ శ్రీ 
కాంతి రాణా టాటా ఐ.పి.ఎస్.గారు గారు మహాత్మా గాంధీ మరియు లాల్ 
బహదూర్ శాస్త్రి గార్ల చిత్రపటాలకు పూలమాలవేసి వారు చేసిన సేవలను 
స్మరించుకోవడం జరిగింది. ఈ కార్యక్రమంలో నగర పోలీస్ కమీషనర్ శ్రీ 
కాంతి రాణా టాటా ఐ.పి.ఎస్.గారితో పాటు, డి. సి.పి. శ్రీ   విశాల్ గున్ని 
ఐ. పి. యస్ గారు, పోలీస్ అధికారులు మరియు సిబ్బంది తదితరులు 
పాల్గొన్నారు.

దేశ సమైక్యతను మరియు సమగ్రతను చాటిచెప్పిన స్వాతంత్య్ర 
సమరయోధుడు, ఉక్కుమనిషి, దేశ ఐక్యతా వాది మరియు భారతదేశ 

తొలి ఉప ప్రధాన మంత్రి శ్రీ సర్దార్ వల్లభాయ్ పటేల్ గారి శ్రీ జన్మదినాన్ని 
పురస్కరించుకుని ది.31.10.2023వ తేదీన జాతీయ సమైక్యతా 
దినోత్సవం సందర్భంగా ఎన్.టి.ఆర్.జిల్లా నగర పోలీస్ కమీషనర్ వారి 
కార్యాలయంలో శ్రీ సర్దార్ వల్లభాయ్ పటేల్ గారి చిత్రపటానికి పూలమాల 
వేసి ఘనంగా నివాళులు అర్పించిన నగర పోలీస్ కమీషనర్ శ్రీ కాంతి 
రాణా టాటా ఐ.పి.ఎస్.గారు. ఈ కార్యక్రమంలో డి.సి.పి.లు శ్రీ విశాల్ 
గున్ని ఐ.పి.ఎస్.గారు, స్పెషల్ బ్రాంచ్ ఏ.డి.సి.పి. శ్రీ సి. హెచ్.లక్ష్మీపతి 
గారు, ఎ.సి.పి.లు శ్రీ కె.వి.వి.ఎన్.వి.ప్రసాద్ గారు, శ్రీ.కె.వెంకటేశ్వర రావు 
గారు, శ్రీ చెంచి రెడ్డి గారు, ఏ.ఓ. శ్రీ టి.రంగారావు గారు, సి.ఎస్.బి., 
సి.పి.ఓ.అధికారులు మరియు సిబ్బంది, ఇన్స్‌పెక్టర్లు, ఎస్.ఐలు మరియు 
పోలీస్ సిబ్బంది తదితరులు పాల్గొన్నారు.

మానవతా విలువలను, ఉన్నతమైన ఆదర్శాలను బోధించే 
రామాయణ మహాకావ్యాన్ని లిఖించి అందరి గుండెల్లో 

చిరస్థాయిగా నిలిచిన ఆదికవి శ్రీ వాల్మీకి మహర్షి జయంతి సందర్భంగా 
ది.28.10.2023 తేదిన నగర పోలీసు కమీషనర్ కార్యాలయం నందు 
నగర పోలీస్ కమీషనర్ శ్రీ కాంతి రాణా టాటా ఐ.పి.ఎస్.గారు మహర్షి 
వాల్మీకి చిత్రపటానికి పూలమాలను వేసి ఘననివాళులు అర్పించడం 
జరిగింది. ఈ కార్యక్రమంలో  నగర పోలీస్ కమీషనర్ శ్రీ కాంతి రాణా 
టాటా ఐ.పి.,ఎస్.గారితోపాటు, ఈస్ట్ డి.సి.పి. శ్రీ విశాల్ గున్ని ఐ.పి.
ఎస్.గారు, ఎస్.బి. అధికారులు, సి.పి.ఓ.అధికారులు మరియు సిబ్బంది 
తదితరులు పాల్గొన్నారు.

డయల్ యువర్ పోలీస్ కమీషనర్
ప్రజా సమస్యల సత్వర పరిష్కారానికి ఎన్.టి.ఆర్. జిల్లా పోలీస్ 

కమీషనర్ శ్రీ కాంతి రాణా టాటా ఐ.పి.యస్. గారితో నేరుగా ప్రజలు 
మాట్లాడేందుకు ప్రతి శుక్రవారం “డయల్ యువర్ పోలీస్ కమీషనర్ 
కార్యక్రమం” ఉదయం 11 గంటల నుంచి 12 గంటల వరకు కమీషనర్ 
వారి కార్యాలయంలో ఏర్పాటు చేసిన 0866-2490613 నెంబర్ కు 
ఫోన్ చేసి ప్రజలు తమ సమస్యలును నేరుగా పోలీస్ కమీషనర్ గారికి 
తెలియజేసుకోవచ్చు. ఎన్.టి.ఆర్.జిల్లా నందు జరుగు పోలీస్ సంబంధిత 
సమాచారం తెలుసుకొనుటకు మరియు ఆన్ లైన్ ద్వారా ఫిర్యాదులు లేదా 
సమాచారం అందించాలనుకునే వారు ఈ క్రింది తెలిపిన సోషల్ మీడియా 
లింకులు ద్వారా చేయవచ్చు. ఈ నెల 6వ తేదీన జరిగిన ‘డయల్ యువర్ 
పోలీస్ కమీషనర్’ కార్యక్రమంలో 27 ఫిర్యాదులు అందినవి.
Facebook - https://www.facebook.com/VjaCityPolice
Twitter- https://twitter.com/VjaCityPolice
Instagram - https://www.instagram.com/vijayawadacitypolice/

   పోలీస్  కమీషనర్   కార్యాలయంలో 

స్పందన కార్యక్రమం

ప్రజా సమస్యల సత్వర పరిష్కార వేదిక “స్పందన” కార్యక్రమం 

ప్రతి సోమవారం ఉదయం 10 గంటల నుండి 12:30 గంటల 

వరకు ఎన్.టి. ఆర్. జిల్లా పోలీస్ కమీషనర్ వారి కార్యాలయంలో 

నిర్వహించడం జరుగుతుంది. శ్రీ కాంతి రాణా టాటా, ఐ.పి.ఎస్. గారి 

ఆదేశాల మేరకు డి.సి.పి. రూరల్ శ్రీమతి అజిత వేజెండ్ల ఐ.పి.యస్., 

గారు స్పందన కార్యక్రమాన్ని నిర్వహించి బాధితులు నుండి సెప్టెంబర్ 

నెలలో మొత్తం 83 ఫిర్యాదులును స్వయంగా స్వీకరించడం జరిగినది.

పోలీస్ వెల్ఫేర్ డే

గౌరవ ఆంధ్రప్రదేశ్ రాష్ట్ర డి.జి.పి. గారి ఉత్తర్వుల మేరకు 

పోలీస్ సిబ్బంది సంక్షేమందృష్ట్యా పోలీస్ వెల్ఫేర్ డే 

కార్యక్రమాన్ని నిర్వహించడం జరిగినది.  ఈ కార్యక్రమంలో భాగంగా 

ది.06.10.2023వ తేదీన ఎన్.టి.ఆర్ జిల్లా పోలీస్ కమీషనర్ వారి 

కార్యాలయం నందు “పోలీస్ వెల్ఫేర్ డే” కార్యక్రమాన్ని నిర్వహించగా 

మొత్తం 16 ఫిర్యాదులు గురించి వారితో స్వయంగా పోలీస్ కమీషనర్ 

శ్రీ కాంతి రాణా టాటా, ఐ.పి.ఎస్., గారు మాట్లాడి వాటిని సత్వరం 

పరిష్కరించవలసినదిగా సంబంధిత సిబ్బందికి ఆదేశాలు ఇవ్వడం 

జరిగింది.

పోలీసు అమరవీరుల సంస్కరణ సందర్భంగా రక్త దాన శిభిరం
పోలీస్ అమరవీరుల సంస్కరణ దినోత్సవాలలో భాగంగా నగర 

పోలీస్ కమీషనర్ శ్రీ కాంతి రాణా టాటా ఐ.పి.ఎస్,గారి 
ఆదేశాల మేరకు ఎన్.టి.ఆర్.జిల్లా పోలీస్ కమీషనరేట్ పరిధిలోని సిటీ 
ఆర్మ్‌డ్ రిజర్వ్ గ్రౌండ్లో ది.29.10.2023వ తేదీన కొత్త ప్రభుత్వ ఆసుపత్రి 
వారి ద్వారా రక్తదాన శిభిరం కార్యక్రమాన్ని నిర్వహించడం జరిగింది. ఈ 
కార్యక్రమాన్ని అడ్మిన్ డి.సి.పి. శ్రీ మోకా సత్తిబాబు గారు ప్రారంభించడం  
జరిగింది. ఈ కార్యక్రమంలో అడ్మిన్ డి.సి.పి. శ్రీ ఎం.సత్తిబాబు 
గారితోపాటు, ఏ.ఆర్.ఏ.డి.సి.పి. శ్రీ శ్రీనివాసరావు గారు, ఏ.సి.పి.లు, 
ఇన్స్‌పెక్టర్లు, ఆర్.ఐలు, ఎస్.ఐ.లు, ఆర్.ఎస్.ఐలు, సిబ్బంది, ప్రభుత్వ 
ఆసుపత్రి అధికారులు, సిబ్బంది మరియు రక్తదాతలు పాల్గొన్నారు.

ఒక మహిళ రామవరప్పాడు  నుండి కాళేశ్వరరావు మార్కెట్ 
వరకు ఆటోలో ప్రయాణం చేస్తూ ఆటోలో బ్యాగ్ మర్చిపో 

పోయినారు. బ్యాగ్‌లో విలువైన వస్తువులు మరియు సర్టిఫికెట్లు ఉండగా 
విజయవాడ కమాండ్ కంట్రోల్‌ను ఆశ్రయించగా ఎస్.ఐ. వాసిరెడ్డి 
శ్రీను గారు వెంటనే స్పందించి సిబ్బంది ద్వారా, సి.సి. కెమెరాలలో 
సదరు ఆటోను ట్రేస్ చేసి, వారు పోగొట్టుకున్న వస్తువులను బాధితులకు 
అప్పగించడం జరిగింది. బాధిత మహిళ బ్యాగ్‌ను అందుకొని సంతోషాన్ని 
వ్యక్తపరచినారు.

పోగొట్టుకున్న బ్యాగ్ 
అందజేయుట


